
پوختە:

ــانی  ــە ناونیشـ ــدا بـ ــواری پڕاگماتیکـ ــە بـ ــە لـ ــی دکتۆرایـ ــراوی تێزێکـ ــێکی هەڵێنجـ ــە بەشـ ــەم توێژینەوەیـ ئـ

ـــای بارکـــراوی  ـــە ســـەر وات ـــە ل ـــەو پێیـــەی پڕاگماتیـــک کارکردن ـــدا''. ب ـــە زمانـــی کوردی ''پڕاگماتیکـــی درکپێکـــردن ل

یەکـــە زمانییـــەکان، واتـــە لێکۆڵینـــەوە و گەیشـــتنە بـــەو واتایـــەی کـــە بـــە ئاشـــکرا دەرنەبـــڕدراوە، بەڵکـــوو 

ـــە  ـــەش ب ـــەم واتایان ـــۆی ئ ـــە. ک ـــی و کولتووریی ـــی، کۆمەڵایەت ـــی، مەعریف ـــەری ژینگەی ـــێ فاکت ـــتەی کۆمەڵ وابەس

ـــەوە.  ـــۆ دەبن ـــدا ک ـــتەی چەمکەکان ـــە دروس ـــە، ل ـــۆری پڕاگماتیکیی ـــن تی ـــە نوێتری ـــردن ک ـــی درکپێک ـــی پڕاگماتیک پێ

ـــی  ـــە: کۆزانیاری ـــۆرن، لەوان ـــی جۆراوج ـــن کۆزانیاری ـــری چەندی ـــەکان هەڵگ ـــە زمانیی ـــە چەمک ـــک ل ـــەر چەمکێ ه

ــی  ــوو پاکێجێکـ ــەش وەکـ ــەم کۆزانیارییانـ ــودی ئـ ــد(. خـ ــە و تایبەتمەنـ ــایی/نەریتی، کرۆکیانـ ــتی، ئاسـ )گشـ

ـــێ  ـــە کۆمەڵ ـــتە ب ـــەش پەیوەس ـــەو واتایان ـــەک ل ـــەوەی هەری ـــراوە. گێڕان ـــەپێکەراندا داک ـــاوەزی قس ـــە ئ ـــی ل واتای

ـــی  ـــە هەڵێنجان ـــەکان ل ـــی چەمک ـــن ڕۆڵ ـــەوڵ دەدەی ـــرەدا ه ـــە، لێ ـــەم لایەن ـــی ئ ـــەر گرنگی ـــاوەزی. لەب ـــواژۆی ئ پێ

واتـــای پڕاگماتیـــک و لـــە پڕاگماتیکـــی درکپێکردنـــدا بخەینـــە ڕوو.

كلیلەوشەكان: چەمک، سیستمی چەمکی، کۆزانیاری، پڕاگماتیک، پڕاگماتیکی درکپێکردن

 چەمک )Concept( وەکوو ڕەهەندێکی پڕاگماتیکیی 

درکپێکردن لە زمانی کوردیدا

هەڵێنجراو )مستل(

م. ی. بەختیار نووری حەمەدئەمین

بەشی کوردی/کۆلێژی زمان

زانکۆی سەڵاحەدین 

bextyar.hamadamin@su.edu.krd

پ. د. سەباح ڕەشید قادر

بەشی کوردی/کۆلێژی زمان

زانکۆی سەڵاحەدین 

Dr.sabahrashed@yahoo.com



گۆڤاری ئەكادیمیای كوردی )ژماره 61( - 2024 50

پێشەکی: 

ئـــەم توێژینەوەیـــە لـــە ژێـــر ناونیشـــانی "چەمـــک وەکـــوو 

ـــە.  ـــی کوردیدا"ی ـــە زمان ـــردن ل ـــی درکپێک ـــی پڕاگماتیکی ڕەهەندێک

ــی  ــی چەمکەکانـ ــتنەڕووی ڕۆڵ و کاریگەریـ ــۆ خسـ ــە بـ هەوڵێکـ

ـــدا.  ـــە زمانییەکان ـــی یەک ـــای پڕاگماتیکی ـــی وات ـــە هەڵهێنجان ـــان ل زم

ـــدا،  ـــی درکپێکردن ـــی زانســـتی زمانی ـــە ســـەرەتای پەیدابوون هـــەر ل

چەمکـــەکان )Concept( گرنگیـــی زۆریـــان پـــێ دراوە. لـــە 

کۆتـــا قۆناغـــی ئـــەو قوتابخانـــە زمانەوانییـــەدا کـــە پڕاگماتیکـــی 

درکپێکردنـــە، چەمکـــەکان دەتوانـــن ڕۆڵـــی کارا ببینـــن لـــە 

شـــیکردنەوەی واتـــای گەیەنـــراودا. ئێمـــە لـــەم توێژینەوەیـــەدا 

پێکهاتـــەی چەمکـــەکان و شـــیکردنەوەیان بەســـەر هەنـــدێ 

نموونـــە لـــە زمانـــی کوردیـــدا پیـــادە دەکەیـــن.

١. پرسیاری توێژینەوەکە

لـــەوەدا  خـــۆی  توێژینەوەیـــە  ئـــەم  ســـەرەکیی  پرســـیاری 

دەبینێتـــەوە کـــە ئایـــا چەمکـــەکان چ ڕۆڵێـــک لـــە لێکدانـــەوەی 

واتـــای پڕاگماتیکیـــی گوتنەکانـــدا دەبینـــێ؟ لـــە لایەکـــی تـــرەوە 

هەڵگرتنـــی ئـــەو چەمکانـــە لـــە ئـــاوەزی مرۆڤـــدا؛ هەڵگـــری چ 

ـــە چـــۆن و  ـــە جۆراوجۆران ـــەو کۆزانیاریی ـــە و ئ جـــۆرە کۆزانیارییەک

ـــەکار  ـــدا ب ـــە لێکدانەوەکان ـــەوە و ل ـــەک دەگەڕێنرێن ـــە چ پێواژۆی ب

ــەوە؟ دەهێنرێنـ

٢. ڕێبازی توێژینەوەکە

توێژینـــەوە پڕاگماتیکییـــەکان بـــە شـــێوەیەکی گشـــتی پەیـــڕەوی 

ڕێبـــازی وەســـفیی شـــیکاری دەکـــەن، چونکـــە پیادەکردنـــی 

تەکنیکەکانـــی شـــیکردنەوەیە لـــە هەنـــدێ نموونـــەی وەرگیـــراو 

ــەدا  ــەم توێژینەوەیـ ــە لـ ــەڵام ئێمـ ــراودا، بـ ــی دیاریکـ ــە کاتێکـ لـ

پشتبەســـت بـــەو شـــیکردنەوە تایبەتمەندانـــەی تایبـــەت بـــە 

ـــەکان دەکەیـــن. تیـــۆری پڕاگماتیکیـــی درکپێکـــردن؛ شـــیکاری نموون

٣. دەرئەنجامە چاوەڕوانکراوەکانی توێژینەوەکە

ـــە،  ـــەم توێژینەوەی ـــاو ئ ـــی ن ـــی شـــیکارکردنی نموونەکان ـــە ئەنجام ل

ــەکان  ــە وا چەمکـ ــن کـ ــە دەکەیـ ــەو دەرئەنجامـ ــی ئـ چاوەڕوانـ

ڕۆڵـــی بنچینەیـــی بگێـــڕن لـــە گەیاندنـــی واتـــای پڕاگماتیکیـــدا، 

ـــی  ـــۆری پڕاگماتیک ـــە تی ـــەو ل ـــی پت ـــە کۆلکەیەک ـــن ب ـــەوەی ب ـــۆ ئ ب

درکپێکردنـــدا.

٤. ناوەرۆکی توێژینەوەکە 

ئەم توێژینەوەیە لە دوو بەشی سەرەکی پێک هاتووە، ئەوانیش 

بریتین لە:

ـــۆری پڕاگماتیکـــی 	  ـــارەی تی بەشـــی یەکـــەم: پوختەیەکـــە دەرب

درکپێکـــردن و ســـەرەتای ســـەرهەڵدانی، پاشـــان ڕەهەنـــدە 

ـــک  ـــیاندا چەم ـــە نێوانیش ـــە ڕوو، ل ـــی خراونەت جۆراوجۆرەکان

ـــۆرە. ـــەم تی ـــی ئ ـــوو ڕەهەندێک وەک

بەشـــی دووەم: ئـــەم بەشـــە پێـــک هاتـــووە لـــە خســـتنەڕووی 	 

پاشـــان  و  گشـــتی  شـــێوەیەکی  بـــە  چەمـــک  بابەتـــی 

ســـەلماندنی ئـــەم بابەتـــە وەکـــوو ڕەهەندێکـــی ســـەرەکیی 

ــردن. ــی درکپێکـ پڕاگماتیکـ

لیســـتی  بەدەســـتهاتوو،  ئەنجامێکـــی  چەنـــد  بـــە  پاشـــان 

ســـەرچاوەکان، پوختـــەی توێژینەوەکـــە بـــە زمانـــی عەرەبـــی و 

ئینگلیـــزی؛ کۆتایـــی بـــە توێژینەوەکـــە هاتـــووە.

 

بەشی یەکەم

پڕاگماتیکی درکپێکردن )بوار، چەمک و پێناسە(

دەروازە

پڕاگماتیـــک وەکـــوو زاراوەیـــەک لـــە زانســـتی زمانـــدا تـــا ڕادەیـــەک 

بـــووە بـــە خـــاوەن چەمـــک و پێناســـەی تایبـــەت بـــە خـــۆی، 

بوونێکـــی ســـەربەخۆی وەرگرتـــووە و واتایەکـــی دیـــار و ئاشکراشـــی 

هەیـــە. لـــە توێژینـــەوە نوێیەکانـــی بوارەکـــەدا، پڕاگماتیـــک 

ــراوە،  ــۆی کـ ــتا بـ ــا ئیسـ ــانەی تـ ــن و پێناسـ ــەو پەسـ ــوو ئـ هەمـ

بـــە قۆناغـــی کلاســـیکی پڕاگماتیـــک، یـــان بـــە بـــە پڕاگماتیکـــی 

ـــە  ـــە ل ـــەو توێژینەوان ـــوو ئ ـــە هەم ـــرێ، چونک ـــاوزەد دەک ـــن ن دێری

ـــەر و  ـــەر دەوروب ـــە س ـــت ل ـــر جەخ ـــدا زیات ـــکردنی پڕاگماتیکی باس

ـــی  ـــەوە و لایەنەکان ـــەردا دەکات ـــە دەوروب ـــان ل ـــی زم بەرکارهێنان

تـــری واتـــای پڕاگماتیکـــی تێیـــدا فەرامـــۆش کـــراون. ئاشـــکرایە 

ـــک  ـــە »پڕاگماتی ـــووە ک ـــدا هات ـــاوی پڕاگماتیک ـــەی ب ـــە پێناس ـــە ل ک

ـــن  ـــە گرنگ ـــەر ک ـــان و دەوروب ـــوان زم ـــی نێ ـــە پەیوەندی ـــە ل بریتیی

بـــۆ تێگەیشـــن« )Levinson, 2003, 21(. ئـــەم پێناســـەیە یەکێکـــە 

ــدا  ــکرایە تێیـ ــە ئاشـ ــک کـ ــەکانی پڕاگماتیـ ــن پێناسـ ــە باوتریـ لـ

ــدا  ــە دەوروبەرێکـ ــان لـ ــی زمـ ــەر بەکارهێنانـ ــە سـ ــت لـ جەخـ

ـــە ســـەرەتای  ـــە ل ـــن ک ـــەوە بڵێی ـــتمانە ئ ـــرەدا مەبەس ـــەوە. لێ دەکات

ـــاغ  ـــن قۆن ـــە چەندی ـــک ب ـــوو ئێســـتا، پڕاگماتی ســـەرهەڵدانیەوە تاک

ـــەم توێژینەوەیەشـــدا  ـــادا ڕۆیشـــتووە، ل ـــواری جیاجی و پێناســـە و ب

درککـــردن  دەبینێتـــەوە.  خـــۆی  درککردنـــدا  بـــواری  لـــە 

 ،)Cognitive( وەکـــوو ناو/بـــوار و درکپێکـــردن )Cognition(

ـــاوەزی  ـــدا »کردەیەکـــی ئ ـــە بنەڕەت ـــوارە ل ـــەو ب وەکـــوو ســـیفەتی ئ

ـــتنە  ـــاری و تێگەیش ـــتهێنانی کۆزانی ـــواژۆی بەدەس ـــان پێ ـــە، ی مرۆڤ

ــە  ــتەکانەوە1". لـ ــاوەز و هەسـ ــەی ئـ ــە ڕێگـ ــەکان لـ ــە بیرۆکـ لـ

ـــی  ـــە درککـــردن بەکارهێنان ـــووە ک ـــەوە هات ـــدا ئ ـــان فەرهەنگ هەم

بەئاگاییانـــەی پێـــواژۆ عەقڵـــی و ئاوەزییەکانـــە. هـــەر لـــەم 

ــردن  ــێ: »درککـ ــفۆرددا دەڵـ ــی ئۆکسـ ــە فەرهەنگـ ــەوە لـ بارەیـ

بریتییـــە لـــە پێـــواژۆی بەرەوپێشـــچوونی زانیـــاری و تێگەیشـــن 

لـــە ئـــاوەزی مرۆڤـــدا2". ئـــەوەی لـــەم پێناســـانەی زاراوەکـــەدا 

دەردەکـــەوێ ئەوەیـــە کـــە درککـــردن پەیوەســـتە بـــە پێـــواژۆی 

ـــاوەزدا.  ـــە ئ ـــاری ل ـــیکارکردنی زانی ـــەوە و ش ـــەوە و گەڕاندن لێکدان

١-١. زاراوە و پێناسەی پڕاگماتیکی درکپێکردن 

 )Cognitive Pragmatics(

وابەســـتەبوون و بەیەکەوەهاتنـــی هـــەردوو زاراوە و بـــواری 

ـــەی  ـــان ڕێچک ـــەر هەم ـــەوە س ـــی دەگەڕێت ـــک و درککردن پڕاگماتی

کارکردنـــی ئـــاوەز لەگـــەڵ ئـــەو زانیـــاری و کۆزانیارییـــەی کـــە 

لـــە گەنجینـــەی کـــردوون و لـــە کاتـــی لێکدانـــەوەی دەربـــڕاوە 

ــەوە  ــەت دەیانگەڕێنێتـ ــی تایبـ ــە میکانیزمـ ــدا بـ پڕاگماتیکییەکانـ

 Mazonne,( ـــەوە ـــەم بارەوەی ـــەڵ دەکات. ل ـــان لەگ و مامەڵەی

لـــە  1 ,2021( دەڵـــێ: »چەمکـــی پڕاگماتیکـــی درکپێکـــردن 

پڕاگماتیـــک و درکپێکردنـــەوە هاتـــووە، پڕاگماتیکەکـــە بریتییـــە 

لـــە لێکدانـــەوە واتاییـــەکان و درکپێکردنیـــش بریتییـــە لـــە 

ـــەش  ـــەم لایەنان ـــەک ل ـــە هەری ـــاوەزی«. ئاشـــکرایە ک ـــی ئ کۆزانیاری

ــرێ  ــاناییە ناتوانـ ــنە سـ ــەم چەشـ ــن، بـ ــد و فرەبابەتـ فرەڕەهەنـ

ـــە  ـــەر ل ـــت. ه ـــەی بکرێ ـــوار و چەمکەک ـــەواوی ب ـــە ت گوزارشـــت ل

 Schmid, 2012,( ،ـــەوە ـــی درکپێکردن ـــەی پڕاگماتیک ـــارەی پێناس ب

ـــا بنچینەییەکـــەی  ـــە وات ـــە »پڕاگماتیکـــی درکپێکـــردن ب ـــی وای 3( پێ

دووســـەرەی  پەیوەندیـــی  لـــە  لێکۆڵینـــەوە  لـــە  بریتییـــە 

›ئاڵوگۆڕکـــێ‹ی نێـــوان پڕاگماتیـــک و درککـــردن«. ئاشـــکرایە 

ـــدا  ـــی مرۆڤ ـــتمی درککردن ـــک و سیس ـــوان پڕاگماتی ـــە نێ ـــەوەی ل ئ

ڕوو دەدات، بریتییـــە لـــە خـــودی دروســـتەی زانیـــاری کـــە لـــە 

ــە  ــە بـ ــن. "Bara" کـ ــدا دەنوێنرێـ ــڕاوە زمانییەکانـ ــەی دەربـ بۆتـ

ــی  ــەی پڕاگماتیکـ ــە پێناسـ ــت، لـ ــوارە دادەنرێـ ــەم بـ ــەری ئـ ڕابـ

درکپێکردنـــدا دەڵێـــت: »پڕاگماتیکـــی درکپێکـــردن بریتییـــە لـــە 

لێکۆڵینـــەوە لـــە بـــارە ئاوەزییەکانـــی )Mental States( ئـــەو 

ــانە کـــە بەشـــدارن لـــە پەیوەندیکـــردن و گفتوگۆیەکـــدا«  کەسـ

)Bara, 2010, 1(. هـــەروەک خـــۆی لـــە پێشـــەکیی کتێبەکەیـــدا 

ــەوڵ  ــردن هـ ــی درکپێکـ ــە پڕاگماتیکـ ــردووە کـ ــەوە کـ ــی لـ باسـ

دەدات ئـــەوە ڕوون بکاتـــەوە کـــە چـــۆن هـــەر کردەیەکـــی 

پەیوەندیکـــردن لـــە ئـــاوەزدا ڕێـــک دەخرێـــت و دادەمەزرێـــت 

ـــەوە  ـــی ئاخاوتن ـــەی ئەندامان ـــە ڕێگ ـــی و ل ـــە فیزیک ـــەوە ب ـــش ئ پێ

دەرببـــڕدرێ. "بـــارا" ئەوەشـــی خســـتووەتە ڕوو کـــە بـــارە 

ئاوەزییەکانـــی هەمەچەشـــنن و خۆیـــان لـــە کۆمەڵـــێ کـــردەی 

وەکـــوو )پاڵنـــەرەکان، ئامانـــج، حـــەز و ئـــارەزوو، بەئاگایـــی، 

بیـــری هاوبـــەش و بـــاوەڕی هاوبـــەش، پاشـــخانی کۆزانیـــاری و 

ـــری  ـــدا بی ـــە بنەڕەت ـــەش ل ـــوو ئەمان ـــە هەم ـــەوە ک ـــە( دەبینن یادگ

ـــە پێویســـتی  ـــەم باران ـــەک ل ـــە هەری ـــەوەش ل ئەبســـراکن، لێکۆڵین

بـــە میکانیـــزم و پێـــواژۆی زانســـتی هەیـــە. ئاشـــکرایە کـــە بـــە پێـــی 

ـــە  ـــی دەدات ب ـــردن گرنگ ـــی درکپێک ـــارا"، پڕاگماتیک پێناســـەکەی "ب

ـــە  ـــەی ک ـــاوەزی و بایۆلۆجییان ـــی و ئ ـــارە دەروون ـــەو ب ـــوو ئ هەم

ـــدا  ـــردەی پەیوەندیکردن ـــەی ک ـــە میان ـــکدا ڕوو دەدەن ل ـــە مێش ل

بـــە گشـــتی و کردەیەکـــی پەیوەندیـــی پڕاگماتیکیانـــە بـــە 

تایبەتـــی. هـــەروەک )Bosco, 2006, 1( دەڵێـــت: »ئامانجـــی 

پڕاگماتیکـــی درکپێکـــردن ئەوەیـــە ڕوونـــی بکاتـــەوە کـــە چ 

کردەیەکـــی عەقڵـــی و مەعریفـــی لـــە ئـــاوەزدا ڕوو دەدەن لـــە 

ــە  ــرد کـ ــەدا. ئەمـــەش وای کـ ــی کارلێکەرانـ ــی پەیوەندییەکـ کاتـ

"فۆکۆنیـــێ" پڕاگماتیکـــی درکپێکـــردن بـــکات بـــە بەشـــێک لـــە 

ـــە  ـــکات ل ـــار ب ـــدی هەژم ـــتی ناوەن ـــە ئاس ـــی و ب ـــتی مەعریف زانس

ــدا  ــتی زمانـ ــەڵ زانسـ ــتەقینە/فیزیکی لەگـ ــی ڕاسـ ــوان جیهانـ نێـ

)عبدالســـلام عشـــر، 2٠٠٦(. شـــایانی باســـە هەریـــەک لـــەو 

ـــی  ـــە کارلێک ـــە ل ـــە ڕوو، بریتین ـــر خران ـــە پێش ـــک ک ـــەی مێش باران

ئاوەزییانـــەی ئـــەو بەشـــداربووانە لەگـــەڵ جیهانـــی فیزیکیـــی 

ـــە  ـــەی ک ـــە گرنگان ـــەو خاڵ ـــە ل ـــەش یەکێک ـــە ئەم ـــان ک دەوروبەری

ســـیمانتیکی درکپێکـــردن جەختـــی لـــە ســـەر دەکاتـــەوە. ئـــەو 

بارانـــەش ڕۆڵـــی بەرچـــاو دەبینـــن لـــە گەیشـــن بـــە مەبەســـتی 

قســـەکردن کـــە خـــۆی لـــە هەڵهێنجانـــی واتاییانـــەی گوتنـــەکان 

دەبینێتـــەوە. بـــۆ نموونـــە گـــەر لـــەم تەنـــزە بڕوانیـــن:

1. هەرێـــم: خەریکـــە بـــە بـــەر چـــاوی هەمووتانـــەوە عەینـــی 

ــەر دێ3. ــم بەسـ تایتانیکـ

گـــەر لـــە نموونـــەی )1( بڕوانیـــن، ئاشـــکرایە بـــە لێکدانـــەوەی 

واتایـــی دانـــە بـــە دانـــەی گوتنەکـــە ناگەیـــن بـــە واتـــای 

مەبەســـت4 کـــە بریتییـــە لـــە واتایەکـــی پڕاگماتیکـــی کـــە لەودیـــوی 

گوتنەکـــەوە داپـــۆشراوە. لـــە پڕاگماتیکـــی دێرینـــدا لـــە ڕێگـــەی 

ـــیکردنەوەی  ـــت ش ـــگریمانەوە )Presuppositions( دەیانویس پێش

ـــە پڕاگماتیکـــی  ـــەڵام ل ـــە بکـــەن، ب ـــەم دەربڕینان ـــۆ ئ پڕاگماتیکـــی ب

ـــرێ  ـــەکان دەتوان ـــۆرە واتایی ـــە تی ـــێ ل ـــی یەک ـــە پێ ـــدا ب درکپێکردن

ـــە )1( ـــە ل ـــۆ نموون ـــت. ب ـــە بکرێ ـــۆرە دەربڕاوان ـــەم ج ـــیکاری ئ ش

دا گوێگـــر لـــە مێشـــکیدا ڕوونـــر لـــە گەڕاندنـــەوەی زانیاریـــی 

پەیوەســـتدا و بـــە یارمەتیـــی جـــۆری یادگەکانـــی دەتوانـــێ 

ـــە  ـــاسراوە ب ـــە ن ـــۆی ک ـــی خ ـــخانی کۆزانیاری ـــاری و پاش ـــەو زانی ئ

 ،)Encyclopedic Knowledge( ئینســـایکلۆپیدی  کۆزانیاریـــی 

دەربـــارەی هـــەردوو بـــواری چەمکـــی "هەرێـــم"  و "تایتانیـــک" 

ــە  ــی لـ ــتمی چەمکـ ــی سیسـ ــە پێـ ــا بـ ــەوە. هەروەهـ بگەڕێنێتـ

ـــوو  ـــی وەک ـــی واتای ـــی تیۆرێک ـــە یارمەتی ـــیمانتیکیدا و ب ـــۆڕی س ت

ـــواری چەمـــک بەیەکـــەوە  "ئاوێتەکردنـــی چەمکـــەکان" هـــەردوو ب

ـــە  ـــە نوێیەک ـــتەی چەمک ـــە دروس ـــان دەگات ب ـــتێتەوە، پاش دەبەس

کـــە بریتییـــە لـــە مەبەســـتی پڕاگماتیکیـــی گوتنەکـــە. ئەمـــەش 

جیاوازیـــی نێـــوان هـــەردوو جـــۆری پڕاگماتیـــک نیشـــان دەدات 

ــە  ــەدا بـ ــاری چوارەمـــی ئـــەم بەشـــەی توێژینەوەکـ ــە پـ ــە لـ کـ

درێـــژی دەخرێتـــە ڕوو. 

١-٢. پوختەی مێژوویی/سەرەتاکانی پڕاگماتیکی درکپێکردن

ــتی  ــەی زانسـ ــەرهەڵدان و هاتنەکایـ ــەرەتای سـ ــە سـ لـ  

ـــەی  ـــەو کۆڵکان ـــووە ل ـــک ب ـــردن یەکێ ـــی درکک ـــەوە، لایەن پڕاگماتیک

ــواژۆ  ــەو پێـ ــوە لـ ــاوی بینیـ ــی بەرچـ ــەو ڕۆڵـ ــی پتـ وەک پایەیەکـ

کۆزانیارییـــەی )مەعریفییـــەی( کـــە وەرگـــر لـــە هەڵهێنجانـــی 

واتـــای مەبەســـتدا پشـــتی پـــێ بەســـتووە، بـــەڵام هیـــچ کام 

لـــە فەیلەســـووف و زمانەوانـــەکان، بـــە تایبەتـــی ئەوانـــەی لـــە 

ســـەرەتاوە بایەخیـــان بـــەم زانســـتە داوە، بـــە ڕوون و ئاشـــکرایی 

ـــرا  ـــی خێ ـــە ڕوانینێک ـــەداوە. ل ـــردن ن ـــی درکک ـــە لایەن ـــان ب ئاماژەی

و ڕووکەشـــانەدا ڕاســـتیی ئـــەو قســـەیەی ســـەرەوە دەســـەلمێنین. 

بـــۆ نموونـــە لـــە تیـــۆری کردەقســـەییەکانی5 ســـێرێل و ئۆســـتندا، 

ـــم  ـــی قەڵەمەکەت ـــوو "دەزان ـــای دەربڕاوێکـــی وەک ـــر وات ـــێ وەرگ کات

شـــکاند!/؟" بـــە یەکـــێ لـــە کردەکانـــی پـــۆزش، یـــان داوای 

ــی  ــتەی بنەڕەتیـ ــە دروسـ ــاواز لـ ــەوە، جیـ ــک دەداتـ ــوردن لێـ لێبـ

ــکردنی  ــێ باسـ ــەوا بەبـ ــە، ئـ ــتەیەکی هەواڵدانـ ــە ڕسـ ــە کـ وتنەکـ

ــە  ــەی درکپێکردنـ ــەدا کردەیەکـ ــە بنچینـ ــۆی لـ ــە، خـ ــەو لایەنـ ئـ

و مێشـــک و یادگـــە و پێـــواژۆ کۆزانیارییەکانـــی ڕۆڵیـــان بینیـــوە 

ــێوە  ــان شـ ــە هەمـ ــراوەدا. بـ ــا بارکـ ــەو واتـ ــەوەی ئـ ــە لێکدانـ لـ

ــە لێکدانەوەیەکـــی پێشـــگریمانەییدا٦ کاتـــێ نێـــرەر پەیامێـــک  لـ

ئاڕاســـتەی وەرگـــر دەکات، لـــە پێشـــدا درکـــی بـــە ئامادەبوونـــی 

بەشـــێکی ئـــەو زانیارییـــەی کـــردووە کـــە وەرگـــر لایەتـــی و 

پێویســـت نـــاکات لـــە گوتنەکـــەدا دەربکەوێـــت. بـــۆ ئـــەو مەبەســـتە 

ـــی  ـــەی پێواژۆیەک ـــە ڕێگ ـــت، ل ـــە وەردەگرێ ـــر پەیامەک ـــێ وەرگ کات

کۆزانیارییـــەوە بـــە پشتبەســـن بـــە زانیاریـــی پێشـــینەی نـــاو 

یادگـــە و ئاوەزیـــدا، ئـــەو بەشـــە دەگەڕێنێتـــەوە کـــە نێـــرەر لـــە 

ئاڕاســـتەکردنی پەیامەکەیـــدا ســـڕیوەتیەوە و ئـــەو ئەرکـــەش لـــە 

ســـەر وەرگـــر بـــە پێـــی ئەزمـــوون و توانـــای خـــۆی ئـــەو بەشـــە 

ــردن  ــی درکپێکـ ــەدا لایەنێکـ ــە بنچینـ ــەش لـ ــەوە. ئەمـ بگەڕێنێتـ

 Bara,( لـــە فۆڕمێکـــی ســـادەی پێشـــگریمانەییدا. لـــەم بارەیـــەوە

279 ,2٠17( دەڵێـــت: »گومانـــی تێـــدا نییـــە نووســـەرانی وەکـــوو 

ـــوو  ـــەوە تاک ـــە کۆن ـــێڕل( ل ـــس و س ـــن و گڕای ـــتاین و ئۆس )ڤیتگنش

ئێســـتاش بـــە شـــێوەیەی بەرچـــاو کاریگەرییـــان لـــە ســـەر ئـــەم 

ــواژۆ  ــە باســـکردنی پێـ ــان لـ ــووە، بـــەڵام هیـــچ کامیـ ــوارە هەبـ بـ

ـــێ  ـــان ل ـــووە و خۆی ـــان نەب ـــدا )Mental Process( ڕۆڵی ئاوەزییەکان

نـــەداوە، بەڵکـــوو فەیلەســـووفەکان زیاتـــر باســـی هەنگاوەکانـــی 

فۆڕمـــی  شـــێوەی  لـــە  وەســـفکردنەکانیان  و  پەیوەندیکـــردن 

لۆجیکیـــدا خســـتووەتە ڕوو«. لەگـــەڵ ئەوەشـــدا هەنـــدێ7 پێیـــان 

ـــژووی  ـــەڵ مێ ـــانە لەگ ـــردن هاوش ـــتی درکپێک ـــژووی زانس ـــە مێ وای

پەیدابـــوون و ســـەرهەڵدانی پڕاگماتیـــک. هـــەر چـــی ســـەبارەت 

بـــە مێـــژووی ســـەرهەڵدانی پڕاگماتیکـــی درکپێکردنـــە، ئـــەوا 

زۆربـــەی ســـەرچاوەکان کۆکـــن لـــە ســـەر ئـــەوەی کـــە یەکـــەم 

کتێـــب کـــە نماینـــدەی تـــەواوی ئـــەم زانســـتە بـــکات؛ بریتییـــە 

 Pragmatica" ـــانی ـــە ناونیش ـــەی "Bruno G. Bara" ب ـــە کتێبەک ل

کـــە   "cognitiva: I processi mentali della comuncazione

ــە  ــر لـ ــووسراوە، دواتـ ــی نـ ــی ئیتاڵـ ــە زمانـ ــاڵی )1999( بـ ــە سـ لـ

ــە  ــزی بـ ــی ئینگلیـ ــەر زمانـ ــە8 سـ ــاڵی )2٠1٠(دا وەرگێڕدراوەتـ سـ

 Cognitive pragmatics : the mental processes" ناونیشـــانی

ــی  ــە زمانـ ــە بـ ــەم کتێبـ ــەوەی ئـ of communication". بڵاوکردنـ

نـــوێ  پڕاگماتیکـــی  ڕێنیسانســـی  ســـەرەتای  بـــە  ئینگلیـــزی 

چونکـــە  کلاســـیکە،  پڕاگماتیکـــی  ئاڕاســـتەگۆڕی  دادەنرێـــت، 

ــردن  ــواژۆی درکپێکـ ــەر پێـ ــەوە سـ ــک دەباتـ ــەی پڕاگماتیـ ڕێچکـ

و بەســـتانەوەیەتی بـــەو پڕۆســـە زەینییانـــەی کـــە لـــە مێشـــکدا 

ڕوو دەدەن لـــە میانـــەی هەڵێنجانـــی واتایەکـــی پڕاگماتیکـــی لـــە 

ـــدا و  ـــی پراگماتیک ـــەرچاوە کۆنەکان ـــە س ـــدا. ئەگەرچـــی ل دەربڕاوێک

ـــەوە کـــراوە کـــە  ـــاس ل ـــدا ب ـــە ســـەرچاوە عەرەبییەکان ـــی ل ـــە تایبەت ب

ـــی  ـــێوەیەکی کردارەک ـــە ش ـــدا ب ـــە پڕاگماتیک ـــردن ل ـــدی درکک ڕەهەن

بـــۆ کارەکانـــی گرایـــس و ئۆســـن و ســـێڕل دەگەڕێتـــەوە، بـــەڵام 

ـــواژۆ  ـــە پێ ـــیان ل ـــر باس ـــەوان کەم ـــە ئ ـــێ دا ک ـــان پ ـــوو ئاماژەم وەک

ـــێوەی  ـــە ش ـــدا ب ـــەرچاوە کوردییەکان ـــە س ـــردووە ل ـــەکان ک ئاوەزیی

ــت  ــاو دەکەوێـ ــدا بەرچـ ــی کەمـ ــد دێڕێکـ ــە چەنـ ــەرا و لـ تاکوتـ

ــان  ــردن، یـ ــی درکپێکـ ــە پڕاگماتیکـ ــی لـ ــەرچاوەیەک باسـ ــە سـ کـ

ـــان  ـــی و پڕاگماتیکی ـــی واتای ـــان تیۆرێک ـــردن، ی ـــک و درکپێک پڕاگماتی

ـــەرچاوانەش  ـــەو س ـــچ کام ل ـــژەر هی ـــە ڕای توێ ـــش ب ـــت، ئەوی کردبێ

نەیانتوانیـــوە کرۆکـــی ئـــەم زانســـتە دەربخـــەن و پلـــە یـــان 

ـــەو  ـــێ ل ـــدا. یەک ـــە توێژینەوەکانیان ـــدەن ل ـــێ ب شـــوێنێکی شـــیاوی پ

ـــردن  ـــە پڕاگماتیکـــی درکپێک ـــی ب ـــی کورت ـــە ئاماژەیەک ســـەرچاوانە ک

ــە  ــەر" بـ ــە عومـ ــۆرای "تریفـ ــزی دکتـ ــە تێـ ــە لـ ــردووە، بریتییـ کـ

ناونیشـــانی "پڕاگماتیکـــی فەرهەنگـــی" کـــە لـــە لاپـــەڕەی )7٦ تـــا 

ـــی  ـــی تیۆری ـــدێ لایەن ـــردووە و هەن ـــتەی ک ـــەم زانس ـــی ئ 78( باس

ــەر پڕاگماتیکـــی  ــە هەمبـ پەیوەســـت )Relevance Theory(9ی لـ

درکپێکـــردن بـــاس کـــردووە. لـــەو توێژینەوەیـــەدا زیاتـــر بایـــەخ 

ـــەی  ـــە شـــیکردنەوەی پڕاگماتیکیان ـــۆری پەیوەســـت دراوە و ل ـــە تی ب

هەنـــدێ گوتنـــدا لـــە زمانـــی کـــوردی ســـوودی لـــێ بیـــنراوە. لەگـــەڵ 

ـــۆرە  ـــەم تی ـــە ئ ـــە ک ـــان وای ـــان ڕای ـــە زمانەوان ـــدێ ل ـــدا هەن ئەوەش

ـــردووە  ـــی ک ـــی درکپێکردن ـــدەی پڕاگماتیک ـــی زۆر نماین ـــە ڕادەیەک ب

بـــەڵام  قۆناغـــی دوای گڕایـــس و شـــوێنکەوتووەکانیەوە،  لـــە 

توێـــژەر پێـــی وایـــە کـــە ئـــەو تیـــۆرە تەنیـــا دەتوانـــرێ وەکـــوو 

ـــی  ـــە هەنگاوێک ـــرێ و ب ـــەیر بک ـــتە س ـــەم زانس ـــۆ ئ ـــەرەتایەک ب س

ــراوەکان  ــە درکپێکـ ــۆ بنچینـ ــازدان بـ ــۆ بـ ــت بـ ــی دەبینێـ ئەرێنیـ

لـــە پڕاگماتیکـــدا، نـــەوەک ببێتـــە تیۆرێکـــی ســـەرەکی و شـــوێنی 

ـــەش  ـــەوە. ئەم ـــر بگرێت ـــی ت ـــە درکپێکراوەکان ـــۆرە واتایی ـــەواوی تی ت

ــۆ  ــت بـ ــۆری پەیوەسـ ــەرهەڵدانی تیـ ــەرەتای سـ ــدا سـ ــە کاتێکـ لـ

 Dan" ـــە ـــەک ل ـــەن هەری ـــە لای ـــە ل ـــەوە ک ـــاڵی )198٦( دەگەڕێت س

باســـە  شـــایانی  دانـــراوە.  "Deirde Wilson"ەوە  و   "sperber

ڕەهەنـــدی درککـــردن لـــە پڕاگماتیکـــدا وەک هەنـــدێ پێیـــان 

ــەڵام  ــەوە، بـ ــوو دەگەڕێتـ ــەدەی پێشـ ــتی سـ ــۆ ناوەڕاسـ ــە بـ وایـ

ئێســـتا بوارێکـــی فراوانـــی لـــە توێژینـــەوە جیهانییەکانـــدا داگیـــر 

ـــی  ـــاو و لۆجیک ـــی گونج ـــاو و بەڵگەیەک ـــە پاس ـــووە ب ـــردووە و ب ک

بـــۆ لێکدانـــەوە و هەڵهێنجانـــی واتـــای مەبەســـت لـــە دەربـــڕاوە 

پڕاگماتیکییەکانـــدا.

١-٣. ڕەهەندەکانی پڕاگماتیکی درکپێکردن

لـــە قۆناغـــی دێرینـــدا فەیلەســـووفان و زمانەوانـــان لـــە چەنـــد 

لایەنێکـــی جیـــاوازەوە لـــە پڕاگماتیکیـــان کۆڵیەوەتـــەوە. تیـــۆری 

بنەمـــای  دەرکەوتـــەکان،  و  پێشـــگریمانە  کردەقســـەییەکان، 

هاریکاریـــی گڕایـــس؛ دیارتریـــن ئـــەو بوارانـــەن کـــە لێیـــان 

ــێوەی  ــان شـ ــە هەمـ ــش بـ ــە کوردەکانیـ ــەوە. زمانەوانـ کۆڵراوەتـ

زمانەوانـــە بیانـــی و عەرەبـــەکان هەمـــان ڕێچکەیـــان گرتـــووە. 

ـــد و  ـــە ڕەهەن ـــەوڵ دەدات ل ـــە ه ـــەم توێژینەوەیەی ـــی ئ ـــەر چ ه

ـــی  ـــتی و پڕاگماتیک ـــە گش ـــک ب ـــە پڕاگماتی ـــاواز ل ـــەنیگای جی گۆش

ـــە  ـــێ ک ـــەوە دەب ـــەو ڕوانگەی ـــەم کارەش ل ـــت. ئ درکپێکـــردن بڕوانێ

ـــی  ـــی پڕاگماتیک ـــۆر و لایەنەکان ـــۆ تی ـــراو ب ـــی دیارک چوارچێوەیەک

ــەوەی زاراوە  ــەدا دوای ئـ ــەم بەشـ ــکات. لـ ــار بـ ــردن دیـ درکپێکـ

و پێناســـەی پڕاگماتیکـــی درکپێکـــردن، پاشـــان پوختەیەکـــی 

مێژوویـــی ئـــەم لقەزانســـتە نوێیـــە خرایـــە ڕوو، بـــۆ بەتیۆرەکردنـــی 

ـــت  ـــەوڵ دەدرێ ـــوودا ه ـــی داهات ـــە تەوەرەکان ـــتە، ل ـــەم لقەزانس ئ

چـــوار ڕەهەنـــدی ســـەرەکیی پڕاگماتیکـــی درکپێکـــردن بخرێتـــە 

ڕوو. بـــەم شـــێوەیە:

ــتمی  ــک )Concept( و سیسـ ــەم: چەمـ ــدی یەکـ 1-3-1. ڕەهەنـ

چەمکـــی لـــە پڕاگماتیکـــی درکپێکردنـــدا

1-3-2. ڕەهەنـــدی دووەم: دەوروبـــەری کۆزانیـــاری )المحيـــط 

ــدا ــە پڕاگماتیکـــی درکپێکردنـ المعـــرفي( لـ

1-3-3. ڕەهەنـــدی ســـێیەم: کۆزانیاریـــی هاوبـــەش )المعرفـــة 

ــدا ــی درکپێکردنـ ــە پڕاگماتیکـ ــركة( لـ المشـ

1-3-4. ڕەهەنـــدی چـــوارەم: تیـــۆرە واتاییـــەکان پەیوەســـت بـــە 

پڕاگماتیکـــی درکپێکـــردن

لـــە بەشـــی دووەمـــدا بـــاس لـــە ڕەهەنـــدی یەکـــەم )چەمـــک 

و سیســـتمی چەمکـــی( دەکەیـــن بـــە گشـــتی، پاشـــان گرنگـــی 

و ئاوێتەبـــوون و ڕۆڵـــی لەگـــەڵ پڕاگماتیکـــی درکپێکردنـــدا 

دەخەینـــە ڕوو.



گۆڤاری ئەكادیمیای كوردی )ژماره 61( - 2024 54

بەشی دووەم

چەمک و سیستمی چەمکی لە پڕاگماتیکی درکپێکردندا

لـــە توێژینـــەوە زمانەوانییـــە کۆنەکانـــدا زیاتـــر گرنگـــی بـــە 

وشـــە و ڕســـتە دراوە. بـــۆ نموونـــە هـــەر لـــە دابەشـــکردنەکەی 

تاکـــوو  ئاخاوتـــن،  پێکهاتـــەی  و  ڕســـتە  بـــۆ  ئەفلاتوونـــەوە 

بلۆمفێڵـــد و سۆســـێر. پاشـــان چۆمســـکی بـــە تیـــۆرە ڕێزمانییـــە 

یەکلەدواییەکەکانـــی ئـــەو کاروانـــەی گەیانـــدە لوتکـــە. دوای 

دەرکەوتنـــی ســـەرەتاکانی ڕێبـــازی زمانەوانـــی درکپێکـــردن، 

ـــە  ـــردن ب ـــی درکپێک ـــردن و پڕاگماتیک ـــیمانتیکی درکپێک ـــان س پاش

ـــەوەرە  ـــە ت ـــێ ل ـــووە یەک ـــک ب ـــی چەم ـــی، بابەت ـــڕەو و بنەماکان پێ

ســـەرەکییەکانی لێکۆڵینەوەکانیـــان و زۆرتریـــن بایەخـــی پـــێ 

ــە و  ــای یەکـ ــە واتـ ــەدا لێکۆڵینـــەوە لـ ــازە نوێیـ ــەم ڕێبـ دراوە. لـ

دروســـتەی دەربـــڕاوە زمانییـــەکان و بەســـتنەوەیان بـــە لایەنـــی 

ــت و  ــەوە، هەسـ ــرن، کاردانـ ــک، درککـ ــاری مێشـ ــی، بـ بایۆلۆجـ

ـــی  ـــۆ گرنگیدان ـــز ب ـــی بەهێ ـــە فاکتەرێک ـــووە ب ـــەوە ب ـــری مرۆڤ بی

ـــاوەزی  ـــی ئ ـــتمی چەمک ـــک و سیس ـــی چەم ـــە بابەتەکان ـــر ب زیات

مـــرۆڤ. لێـــرەدا ئـــەو پرســـیارە ســـەری هەڵـــدا کـــە یەکـــە 

زمانییـــەکان لـــە فەرهەنگـــی ئاوەزیـــدا چـــۆن دەبنـــە دەفـــری 

ـــۆ  ـــەکان لەخ ـــی و نازمانیی ـــە زمان ـــوو تایبەتمەندیی ـــی و هەم واتای

ـــە  ـــەوەکان ل ـــی توێژین ـــۆی فراوانبوون ـــووە ه ـــەش ب ـــرن؟ ئەم دەگ

ســـیمانتیک و پڕاگماتیکـــی درکپێکردنـــدا دەربـــارەی چەمـــک و 

 Evans&Green, 2پێکهاتـــە و تایبەتمەندییەکانـــی. بـــە پێـــی ),٠٠٦

159(، ســـیمانتیکی درکپێکـــردن1٠ چـــوار بنەمـــای ســـەرەکیی 

ـــش  ـــەوە. ئەوانی ـــە چەمک ـــن ب ـــاکان پەیوەس ـــوو بنەم ـــە، هەم هەی

بریتیـــن لـــە: 

1. دروستەی چەمکی بەجەستەکراوە

 )Conceptual structure is embodied(

2. دروستەی سیمانتیکی دروستەیەکی چەمکییە

)Semantic structure is conceptual structure(

3. نواندنی واتا ئینسایکلۆپیدییانەیە

)Meaning representation is encyclopedic( 

4. دروستەی واتا بریتییە لە بەچەمککردن 

)conceptualization(

ئاشـــکرایە بابەتـــی واتـــا؛ قۆناغێکـــی بـــەر لـــە بەچەمکبوونـــە، 

ـــەکردنیانە  ـــاکان و گەش ـــۆی وات ـــک ک ـــە چەم ـــان وای ـــک پێی هەندێ

ـــەم  ـــرە. ئ ـــا جێگیرت ـــە وات ـــک ل ـــە چەم ـــەکان، بۆی ـــی قۆناغ ـــە پێ ب

ـــەدا  ـــەم قوتابخانەی ـــی ئ ـــی ڕابەران ـــەواوی کارەکان ـــە ت ـــتییە ل ڕاس

ڕەنگـــی داوەتـــەوە. ئـــەوەی چەمـــک لـــە وشـــە و ڕســـتە و 

ـــری  ـــک تیاهەڵگ ـــە چەم ـــە ک ـــەوە، ئەوەی ـــا دەکات ـــتەواژە جی دەس

ـــەر  ـــە گ ـــە. وات ـــودی بیرەکان ـــی خ ـــاری و تایبەتمەندی ـــەواوی زانی ت

وشـــەیەک واتایەکـــی دیارکـــراوی هەبێـــت، ئـــەوا چەمـــک هەڵگـــری 

ــی  ــی چەمکەکەشـ ــی بەکارهێنانـ ــی و تایبەتمەندیـ ــانە واتایـ نیشـ

هەڵگرتـــووە. دەتوانیـــن بڵێیـــن »وشـــەکان و واتاکانیـــان و ئەرکیـــان 

ـــاوەزی  ـــە ئ ـــەن کـــە ل ـــەو چەمکان ـــەر و خســـتنەڕووی ئ تەنهـــا نوێن

ـــەوەش  ـــەر، 2٠17، 42٠(. ل ـــە" )کاروان عوم ـــان هەی ـــدا بوونی مرۆڤ

زیاتـــر وشـــەکان ناتوانـــن هەمـــوو لایەنێکـــی چەمکـــەکان 

بگەیەنـــن، بەڵکـــوو تەنیـــا ئـــەو لایەنانـــەی چەمکەکـــە دەگەیەنـــن 

کـــە لـــە ئـــاوەزی قســـەکەردا بوونـــی هەیـــە و دەربـــارەی 

چەمکەکـــە ئەزموونـــی کـــردووە. واتـــە کاتـــێ قســـەکەرێکی 

ئاســـایی، بـــۆ نموونـــە بەقاڵێـــک بـــاس لـــە چەمکێکـــی وەکـــوو 

ــی  ــک باسـ ــە جووتیارێـ ــەوەی کـ ــاوازە لـ ــووتی" دەکات، جیـ "شـ

دەکات. هەریـــەک لەمانـــە لـــە گۆشـــەیەکی جیـــاوازەوە لـــە 

ـــەدەی  ـــە س ـــت. "Gottlob Frege" ل ـــە دەڕوانێ ـــودی چەمکەک خ

ـــوان  ـــی نێ ـــە جیاوازی ـــی ل ـــووە باس ـــەس ب ـــەم ک ـــدا یەک نۆزدەیەم

چەمـــک و بابـــەت کـــردووە. لای فریگـــە هـــەر ڕســـتەیەک کـــە 

ـــە دەربڕینێـــک پێـــک دێـــت  ـــاک دەرببڕێـــت، ل بیرکردنەوەیەکـــی ت

ـــەی  ـــەڵ گوزارەک ـــک )object( دەکات لەگ ـــە بابەتێ ـــاژە ب ـــە ئام ک

 Slater,( دەکات  چەمکێـــک  بـــە  ئامـــاژە  کـــە   )predicate(

42 ,2٠٠٠(11. واتـــە چەمـــک، هـــەر ئـــەو یەکـــە زمانییانـــەی 

ــێوەی  ــە شـ ــەن لـ ــە دەکـ ــاری چەمکەکـ ــە بـ ــت لـ ــە گوزارشـ کـ

ــی  ــە واتایەکـ ــۆی لـ ــە خـ ــەون کـ ــدا دەردەکـ ــی زمانیـ کۆزانیاریـ

ـــن  ـــا ئینســـایکلۆپیدییەکان بریتی ـــەوە. وات ئینســـایکلۆپیدیدا دەبینێت

لـــە ئەزمـــوون و ئەزموونکراوەکانـــی مـــرۆڤ دەربـــارەی زمـــان 

ــە  ــان وایـ ــدێ ڕایـ ــەوە هەنـ ــەم بارەیـ ــەکانیش. لـ ــودی وشـ و خـ

کـــە چەمکـــەکان تەنیـــا بـــە بیرکردنـــەوە دانامەزرێـــن، بەڵکـــوو 

ـــە  ـــەت ب ـــی تایب ـــە بیرکردنەوەیەک ـــن. وات پێویســـتە ئەزمـــوون بکرێ

ـــا  ـــە تەنی ـــاوەزی مرۆڤـــدا ناتوانـــێ ب ـــە ئ ـــان چەمکێـــک ل بوارێـــک ی

ـــەکان  ـــەی چەمک ـــوو زۆرب ـــە، بەڵک ـــی چەمکەک ـــە کرۆک بیگەیەنێت

لـــە ڕێگـــەی ئەزمووکردنیانـــەوە دەتوانـــن لـــە ئـــاوەزی مرۆڤـــدا 

ــا  ــە تەنیـ ــۆ" بـ ــەی "میـــوەی مانگـ ــە وشـ ــۆ نموونـ ــپێن. بـ بچەسـ

ـــک  ـــەواوی چەم ـــن ت ـــارەی ناتوانی ـــەوە دەرب ـــەی بیرکردن ـــە ڕێگ ل

و بـــوار و بەکارهێنانەکـــەی یەکلایـــی بکەینـــەوە، بەڵکـــوو لـــە 

ڕێگـــەی ئەزموونکردنـــەوە تـــەواوی زانیـــاری لـــە ســـەر چانـــدن 

و بەرهەمهێنـــان و گواســـتنەوە و خواردنـــی... هتـــد؛ دەزانیـــن. 

ئەمانـــەش بریتیـــن لـــە واتایەکـــی ئینســـایکلۆپیدی کـــە لەگـــەڵ 

چەمکەکـــدا بەشـــداری دەکـــەن لـــە بنیادنانـــی دروســـتەی 

ـــەی  ـــە ڕێگ ـــەش ل ـــەم واتایان ـــدا. ئ ـــاوەزی مرۆڤ ـــە ئ ـــە ل چەمکەک

ـــن  ـــت دەب ـــەوە دروس ـــە ژینگەکەی ـــرۆڤ ب ـــتەی م ـــی جەس کارلێک

کـــە ئەمـــەش خاڵـــی یەکەمـــە لـــە بنەماکانـــی ســـیمانتیکی 

درکپێکـــردن. لـــەم بـــارەوە )2٠٦ ,Evans & Green, 2٠٠٦( پێیـــان 

ــی  ــەکان و جیهانـ ــوان وشـ ــری نێـ ــەکان نێوەندگیـ ــە »چەمکـ وایـ

ــە  ــە کـ ــان وایـ ــر ڕایـ ــی تـ ــن«. هەندێکـ ــی دەرەوەی زمانـ واقعـ

»ئۆنتۆلۆجـــی12 چەمکێکـــی دوولایەنـــە، یەکەمیـــان چەمکـــەکان 

ـــەکان  ـــان چەمک ـــراکتەکان. دووەمی ـــتە ئەبس ـــە بوون/ش ـــن ل بریتی

 )Mental Representation( بریتیـــن لـــە نواندنـــە ئاوەزییـــەکان

ــە  ــودی بیرۆکـ ــەکان خـ ــە چەمکـ ــەو پێیـ )Eric, 2٠٠7, 5٦1(. بـ

ــدا.  ــاوەزی مرۆڤـ ــە ئـ ــەکان لـ ــارەی وشـ ــراکتەکانن دەربـ ئەبسـ

ئـــەو چەمکانـــە تایبەتمەندییـــە ئەزموونکراوەکانـــی مـــرۆڤ لـــە 

خۆیانـــدا هەڵدەگـــرن و لـــە کاتـــی بەکارهێنانـــی هەریـــەک 

لـــەو چەمکانـــەدا، تـــەواوی ئـــەو تایبەتمەنـــدی و زانیـــاری و 

خاســـیەتەکانیان و واتـــا زیـــادە بارکـــراوەکان چەمکەکـــەش 

ـــای  ـــە وات ـــن ل ـــۆ تێگەیش ـــە ب ـــوودیان هەی ـــە س ـــەوە ک دەگەڕێنن

ـــووە، ئەمـــەش  ـــەکار هات ـــدا ب ـــەرەی تێی ـــەو دەوروب چەمکەکـــە و ئ

هەنگاوێـــک چەمـــک لـــە پڕاگماتیـــک نزیـــک دەکاتـــەوە. بـــەو 

ــا  ــی واتـ ــە بوونـ ــی لـ ــردن نکۆڵـ ــیمانتیکی درکپێکـ ــەش »سـ پێیـ

ــی  ــە جیاکاریـ ــی لـ ــوو نکۆڵـ ــاکات، بەڵکـ ــی نـ نازمانی/پڕاگماتیکـ

ـــە  ـــی وای ـــای زمانی/ســـیمانتیکی دەکات و پێ ـــەڵ وات ـــدی لەگ تون

ـــتییەش  ـــەم ڕاس ـــیمانتیکین. ئ ـــای س ـــۆری وات ـــان دوو ج هەردووکی

ــی  ــیمانتیکی؛ نواندنـ ــای سـ ــودی واتـ ــە خـ ــووە کـ ــەوەوە هاتـ لـ

ئەبســـراکتانەی واتـــای پڕاگماتیکیـــن. ئـــەم نواندنـــەش لـــە 

ــەوە دەگەیەنـــێ  ــەوە دەبێـــت. ئەمـــەش ئـ ــەی چەمکەکانـ ڕێگـ

کـــە خـــودی چەمکـــەکان بڕیـــار لـــە ســـەر واتـــای ســـیمانتیکی، 

یـــان پڕاگماتیکیـــی دەربـــڕاوەکان دەدەن. بـــۆ نموونـــە گـــەر لـــە 

ــارە )1( ورد بینـــەوە: ــتەکانی ژمـ ڕسـ

2. ئـ. دانا ناخواتەوە.

ب. زانا ناڕشێتەوە.

بـــە ســـەرنجدان لـــە کردەکانـــی ڕســـتەی )2. خواردنـــەوە + 

ـــرداری  ـــە ک ـــن ب ـــان پەیوەس ـــە هەردووکی ـــن ک ـــانەوە( تێدەگەی ڕش

"هەرســـکردنەوە". ئـــەم کردەیـــەش تـــا ڕادەیـــەک ئاشـــنایە لای 

قســـەپێکەرانی زمانەکـــە، بـــەڵام بەکارهێنانیـــان لـــەو ڕســـتانەدا 

ـــا ســـیمانتیکییەکەی، دەشـــێ بـــە پێـــی تایبەتمەندیـــی  ـــە وات جگـــە ل

ــی  ــی نازمانی/پڕگماتیکـ ــەوە، واتایەکـ ــەری بەکارهێنانیانـ دەوروبـ

ـــەوە  ـــەکەر ئ ـــتی قس ـــێ مەبەس ـــتەی )2 - ئــــ( دەش ـــن. ڕس ببەخش

بـــێ کـــە کەســـی ژیـــر و هۆشـــمەند خواردنـــەوە کحولییـــەکان 

ناخواتـــەوە. لـــە کاتێکـــدا ڕســـتەی )2 - ب(یـــش دەشـــێ مەبەســـتی 

ئـــەوە بـــێ کـــە کەســـی زانـــا؛ قســـەی نابەجـــێ و ناشـــیرین نـــاکات. 

لـــەو کاتـــەدا هـــەردوو ڕســـتەکە دەبنـــە دەربڕینێکـــی میتافۆڕیانـــە و 

ـــک  ـــەرەو پڕاگماتی ـــە ســـنووری ســـیمانتیکەوە ب ـــان ل لێکدانەوەکانی

دەپەڕنـــەوە. لێـــرەدا دەگەینـــە ئـــەو ڕاســـتییە کـــە خـــودی 

چەمکـــەکان و وابەســـتە بـــە دەوروبـــەری گوتنەکـــەوە گرنگـــە 

بـــۆ تێگەیشـــن لـــە مەبەســـتی ســـەرەکیی گوتنـــەکان، بـــە تایبەتـــی 

ـــە  ـــەک ل ـــەر ی ـــەوە ه ـــە ئ ـــی، چونک ـــتی نازمانی/پڕاگماتیک مەبەس

تایبەتمەندیـــی ئەزموونکـــراوی هـــەردوو چەمکـــی )خواردنـــەوە 

+ ڕشـــانەوە(ن لـــە ئـــاوەزی قســـەکەردا بـــۆ بەکارهێنانـــی لـــە 

پەیامەکەیـــدا دوای پێشـــبینیکردنی بـــۆ بوونـــی ئـــەو چەمکانـــە 

بـــەو تایبەتمەندییـــەوە لـــە ئـــاوەزی وەرگـــردا.

وشـــەوە  پێچەوانـــەی  بـــە  چەمکـــەکان  زمانەوانیـــدا  لـــە 

چەمکەکـــە  ناوەڕۆکـــی  هەیـــە.  ئاڵۆزتریـــان  پێکهاتەیەکـــی 

ــی و هەســـتی کولتووریـــدا دابـــەش  بەســـەر مانـــای زمانەوانـ

کـــراوە، بۆیـــە زۆر جـــار پێـــی دەوتـــرێ یەکەیەکـــی کۆزانیـــاری، 

بیرۆکەیەکـــی ئەبســـراکت یـــان واتایەکـــی دەروونـــی، چونکـــە 

ـــتەقینەن.  ـــی ڕاس ـــاوەز و جیهان ـــوان ئ ـــری نێ ـــەکان نێوەندگی چەمک

ئاڵـــۆز و فرەڕەهەندییـــەی چەمکـــەکان وای  ئـــەم پێکهاتـــە 

کـــردووە کـــە بەکارهێنانەکانـــی هەمەلایـــەن و فرەچەشـــن بـــێ. 

جگـــە لـــە لایەنـــە کۆزانیارییەکەیـــەوە، هەنـــدێ ڕەهەنـــدی 

دەروونـــی، کۆمەڵایەتـــی، کولتـــووری... هتـــد، خۆیـــان بخزێننـــە 

نـــاو بەکارهێنانـــە جیاوازەکانـــی چەمکەکانـــەوە. بـــۆ زیاتـــر 

ــن: ــتەی )2( دەڕوانیـ ــە ڕسـ ــەوە، لـ ڕوونکردنـ

3. گۆزە لە ڕێی کانی دەشکێت.

ڕســـتەی )3( جگـــە لـــە واتـــا زمانییەکـــەی، واتایەکـــی 

نازمانییـــش دەگەیەنێـــت، بـــەڵام گـــەر لـــە چەمکـــی ئـــەو 

ـــۆزە"  ـــی وشـــەی "گ ـــن بەکارهێنان ـــەوە، دەبینی ـــە ورد بین گوتن

ـــی  ـــوو بنەمایەک ـــە، بەڵک ـــی نیی ـــای زمان ـــە ســـەر بنەم ـــا ل تەنی

کولتـــووری، کۆمەڵایەتـــی، دەروونییشـــی تێدایـــە. ئـــەم 

هەڵبژاردنـــە وای کـــردووە کـــە پێکهاتـــەی چەمکەکـــە جێگیـــر 

بێـــت و بەکارهێنانـــی ســـنووردار بێـــت، چونکـــە گـــەر بـــە 

ــن  ــن، دەبینیـ ــی بڕوانیـ ــیمانتیکی لێـ ــای سـ ــی کرۆکەواتـ پێـ

ـــی  ـــانەی واتای ـــدی و نیش ـــان تایبەتمەن ـــەتڵ" هەم ـــەی "س وش

ـــر  +  ـــووڵ  + دەف ـــە: + ق ـــن ل ـــە بریتی ـــە )ک ـــۆزە"ی هەی "گ

دەســـکدار(، کەچـــی "ســـەتڵ" لـــە ئـــاوەزی قســـەپێکەری 

کـــورددا نەیتوانیـــوە ببێتـــە نماینـــدەی ئـــەو چەمکـــە و 

دەســـەلمێنێ  ئـــەوە  ئەمـــەش  "گـــۆزە".  شـــوێنگرەوەی 

پەیوەســـن  بنچینەیـــی چەمکـــەکان  بەکارهێنانـــی  کـــە 

ــەڵ  ــە لەگـ ــی زمانەکـ ــە بەکارهێنەرانـ ــەی کـ ــەو ئەزموونـ بـ

ـــان  ـــدا تۆماری ـــە یادگەیان ـــە و ل ـــدا هەیان ـــودی چەمکەکان خ

ـــدا  ـــتەی قووڵیان ـــە دروس ـــە ل ـــەو چەمکان ـــە ئ ـــردووە، چونک ک

ــتە  ــەم سروشـ ــکلۆپیدیایین. ئـ ــتێکی ئینسـ ــری سروشـ هەڵگـ

ئینســـکلۆپیدییە وەکـــوو ڕێبازێکـــی جیـــاوازی ســـیمانتیکی کار 

 Langeker,( ."دەکات بـــە نـــاوی "ســـیمانتیکی ئینســـکلۆپیدی

ــە  ــردووە بـ ــکلۆپیدییەی کـ ــی ئینسـ ــەو کۆزانیاریـ 1987( ئـ

ـــە  ـــە دەبن ـــۆرە کۆزانیاریی ـــوار ج ـــەم چ ـــەر ئ ـــۆر، ه ـــوار ج چ

ـــەم  ـــک ل ـــوو چەمکێ ـــە هەم ـــک. وات ـــەر چەمکێ ـــتەی ه داڕش

ـــش  ـــت. کۆزانیارییەکانی ـــک دێ ـــە پێ ـــۆرە کۆزانیاریی ـــوار ج چ

ئەمانـــەن:

 )Conventional knowledge( ١. کۆزانیاریی چاولێکەرییانە/نەریتی

یـــەک  سۆســـێر  بیرۆکـــەی  لەگـــەڵ  کۆزانیارییـــە  ئـــەم 

دەگرێتـــەوە بـــەوەی کـــە چـــۆن کۆمەڵگەیەکـــی ئاخاوتـــن 

ـــی  ـــە "دارێک/بوون ـــە ب ـــەوەی ک ـــە ســـەر ئ ـــوون ل ـــک کەوت ڕێ

مـــاددی" بڵێـــن "دار/بیرۆکـــەی ئەبســـراکت"، بـــە هەمـــان 

شـــێوە کۆمەڵگـــەی ئاخاوتـــن ڕێـــک کەوتـــوون لـــە ســـەر 

ـــارەی  ـــان دەرب ـــی خۆی ـــە ئاوەزییەکان ـــۆ نواندن ـــە ب ـــەوەی ک ئ

ـــن.  ـــەکار بهێن ـــەیەک ب ـــی وش ـــی، چ چەمک ـــی واتای چەمکێک

بـــۆ نموونـــە زانیاریـــی چاولێکەرییانـــەی ئاخێـــوەر لـــە 

ــە  ــۆز"، بریتییـ ــەی "مـ ــارەی وشـ ــەدا دەربـ ــووری ئێمـ کولتـ

ـــە دوای  ـــان ل ـــش ی ـــە پێ ـــورێ ل ـــە دەخ ـــە میوەیەک ـــەوەی ک ل

Non-( ـــەش ـــی ناچاولێکەرییان ـــد، کۆزانیاری ـــواردن... هت نانخ

ــەو  ــە ئـ ــەوەی کـ ــە لـ Conventional knowledge( بریتییـ

ـــر  ـــەرس قورس ـــرداری ه ـــک ک ـــۆرە خواردنێ ـــوەی دوای ج می

دەکات.

 )Generic knowledge( ٢. کۆزانیاریی گشتی

ــۆزی زەرد"  ــە "مـ ــن کـ ــوو دەزانیـ ــە هەمـ ــە ئێمـ ــۆ نموونـ بـ

پێگەیشـــتووە و بەتامـــرە لـــە مـــۆزی ســـەوزی نەگەییـــو13! 

ـــارەی  ـــتی دەرب ـــی گش ـــە کۆزانیاری ـــە ل ـــە بریتیی ـــەم زانیاریی ئ

جـــۆری مـــۆز کـــە لـــە ئـــاوەزی ئێمـــەدا نەخشـــێنراوە. 

کۆزانیاریـــی گشـــتی بـــۆ زۆر لـــە نموونەکانـــی پۆلێکـــی 

ئەندامێکـــی  هەمـــوو  واتـــە  دەگونجـــێ.  دیاریکـــراو 

تایبەتمەنـــدی  و  ســـیفات  هەمـــان  دیارکـــراو  پۆلێکـــی 

دەیگرێتـــەوە. ئەگـــەر هاتـــوو هـــەر ئەندامێکـــی ئـــەم 

ـــاری  ـــەوا کۆزانی ـــرت، ئ ـــی وەرگ ـــی تایبەت ـــە تایبەتمەندی گرووپ

ــەت  ــی تایبـ ــە کۆزانیاریـ ــە دەبێتـ ــەو ئەندامـ ــارەی ئـ دەربـ

.)specific knowledge(

)Intrinsic knowledge( ٣. کۆزانیاریی جەوهەری/کرۆکیانە

ـــاوەوەی/ ـــە تایبەتمەندییەکانـــی ن ـــدە ب ـــە بەن  ئـــەم کۆزانیاریی

ـــی دەرەوە.  ـــر کاریگەرییەکان ـــە ژێ ـــەک ل ـــتەکە، ن ـــودی ش خ

ــام + بـــۆن +  ــێوە + تـ مامەڵەکردنـــی مـــرۆڤ لەگـــەڵ )شـ

ـــە.  ـــەم کۆزانیاریی ـــی ئ ـــە هـــۆی زانین ـــتەکان، دەبێت ـــگ( ش ڕەن

بـــۆ نموونـــە شـــێوەی مـــۆز لـــە لای هەموومـــان ئاشـــنایە، 

ئـــەم تایبەتمەندییـــە تایبەتمەندییەکـــی کرۆکیانەیـــە بـــۆ 

ـــی  ـــۆ بەکارهێنان ـــەیە ب ـــەم وش ـــتنی ئ ـــتەکە. خواس ـــودی ش خ

تـــر، ڕەنگـــە ببێتـــە کۆزانیاریـــی چاولێکەرییانـــە.

 )Characteristic knowledge( ٤. کۆزانیاریی تایبەتمەند

ئـــەو  پلـــەی  بـــە  پەیوەندیـــی  کۆزانیارییـــە  ئـــەم 

ـــە  ـــۆ نموون ـــی. ب ـــتەکە هەیەت ـــە ش ـــە ک ـــەوە هەی تایبەتمەندیی

ـــی  ـــە ڕەنگ ـــۆزە وەک ل ـــی م ـــر تایبەتمەندی ـــی زەرد زیات ڕەنگ

ســـووری خـــۆخ، چونکـــە لـــە نـــاو پۆلەکەیـــدا کەمـــر 

ـــوورن.  ـــگ س ـــر ڕەن ـــەوەی زیات ـــگ زەردن وەک ل ـــوە ڕەن می

ــی  ــە کۆزانیاریـ ــۆز نابێتـ ــی مـ ــدا خواردنـ ــان کاتـ ــە هەمـ لـ

تایبەتمەنـــد، چونکـــە هەمـــوو میـــوەکان دەخورێـــن.

جێگـــەی ســـەرنجە ســـێ جـــۆری کۆتایـــی کۆزانیاریـــی 

چاولێکەریانە/ئاســـایی،  کۆزانیاریـــی  بـــە  بـــن  دەشـــێ 

ـــەن  ـــە لای ـــان ل ـــر بەکاهێنانی ـــژەی زیات ـــە هـــۆی ڕێ ـــەش ب ئەم

ئاخێوەران و گۆڕینی پلەی تایبەتمەندییان. بەم شێوەیە:

هێڵکاریی ژمارە )3(

 جۆرەکانی کۆزانیاری

خشتەی خولیان

)Evans&Green, 2٠٠٦, 219( :سەرچاوەی هێڵکاری

ئـــەم جـــۆرە کۆزانیارییانـــە دەبنـــە هەوێنـــی لێکدانـــەوەی 

گوتنـــەکان، ئەمـــەش بـــەوەی کاتـــێ نێـــرەر ئـــەم چەمکانـــە بـــە 

کـــۆد دەکا، ئـــەوا بـــە شـــێوەیەکی خۆکـــرد ئـــەم کۆزانیارییانـــە 

ـــەش  ـــەم کۆزانیارییان ـــراوە. ئ ـــردا پێشـــگریمانە ک ـــاوەزی وەرگ ـــە ئ ل

هەموویـــان لـــە ڕێگـــەی بەکارهێنـــان و کارلێکیـــان لـــە ژیانیـــدا 

مـــرۆڤ وەریگرتـــووە، بۆیـــە ئـــەم کۆزانیارییانـــە و یارمەتییەکانیـــان 

ـــە پڕاگماتیکـــی  ـــای مەبەســـتدا، هەنگاوێـــک ل ـــەوەی وات ـــە لێکدان ل

نزیـــک کردوونەتـــەوە.

٢-١. چەمک لە پڕاگماتیکی درکپێکردندا

گرنگیـــدان بـــە واتـــای ســـیمانتیکی/زمانی و فەرامۆشـــکردنی 

واتـــای پڕاگماتیکی/نازمانـــی لـــە لایـــەن ڕێبـــاز و قوتابخانـــە 

زمانەوانییەکانـــەوە، وای کـــرد کـــە ســـیمانتیکی درکپێکـــردن 

هەوڵـــی چارەســـەرکردنی ئـــەم ئاریشـــەیە بـــدات. ئەمـــەش لـــە 

کاتێکدایـــە کـــە ســـیمانتیکی درکپێکـــردن بانگەشـــەی ئـــەوە 

ـــی و  ـــای زمان ـــوان وات ـــە نێ ـــە ل ـــەک نیی ـــچ جیاوازیی ـــە هی دەکات ک

ـــۆی  ـــدا خ ـــە کۆتایی ـــی ل ـــای نازمان ـــە وات ـــەی ک ـــەو پێی ـــدا. ب نازمانی

ــی  ــراوە. »بەدیدنەگرتنـ ــاوەزدا داکـ ــە ئـ ــە و لـ ــی زمانییـ واتایەکـ

ـــە  ـــدا؛ زۆر ب ـــە زمانەوانییەکان ـــە شرۆڤ ـــان ل ـــەری بەکارهێن دەوروب

تونـــدی لـــە لایـــەن زمانەوانانـــی ســـیمانتیکی درکپێکردنـــەوە نـــەک 

هـــەر ڕەت کرایـــەوە، بگـــرە ›چارلـــس فیلۆمـــر و ڕۆنالـــد لانگەکـــەر‹ 

دوو تیـــۆری تایبەتیـــان لـــە زانســـتی زمانـــی درکپێکردنـــدا بـــە 

 )Frame Semantics( ›ناوەکانـــی ›ســـیمانتیکی چوارچێوەیـــی

و ›تیـــۆری مـــەودا‹ )The Theory of Domains( خســـتە ڕوو 

بـــۆ هەژمارکردنـــی گرنگیـــی لایەنـــی دەوروبـــەری بەکارهێنـــان 

لـــە شرۆڤـــە واتاییەکانـــی زمانـــدا« )کاروان عومـــەر، 2٠17، 

428(. هـــەروەک لـــە پێشـــردا ئامـــاژەی پـــێ کـــرا، ســـیمانتیکی 

ـــراوە.  ـــە چەمـــک ک ـــا ب ـــە دروســـتەی وات ـــە ک ـــی وای درکپێکـــردن پێ

ـــیەتی  ـــدی و خاس ـــەواوی تایبەتمەن ـــری ت ـــەش تیاهەڵگ ـــەو چەمک ئ

ـــای ئینســـکلۆپیدیدا  ـــە شـــێوەی وات ـــە و ل ـــی چەمکەکەی بەکارهێنان

ـــی  ـــە کات ـــەدا ل ـــتەی چەمکەک ـــە دروس ـــە ل ـــت. وات ـــۆی دەنوێنێ خ

ـــر  ـــاوەزی وەرگ ـــە ئ ـــە ل ـــەو چەمک ـــی ئ ـــان و بەکۆدکردن بەکارهێن

ـــدا  ـــەی لەگەڵ ـــیەت و تایبەتمەندیی ـــەو خاس ـــەواوی ئ ـــرەردا، ت و نێ

داکـــراوە. ئـــەم لایەنانـــەش وا دەکات کـــە نێـــرەر و وەرگـــر 

ئاســـانر بتوانـــن هاریـــکار بـــن و شـــێواز و پلـــەی گوتنەکانیـــان 

ـــەن  ـــۆ بک ـــر گفتوگ ـــتی یەک ـــی ئاس ـــە پێ ـــە ب ـــەوە. وات ـــک بخەن ڕێ

و پەیامەکانیـــان دابڕێژنـــەوە. ئـــەم لایەنـــەش وا دەکات کـــە 

 Evans( .ـــن ـــەکان ب ـــەوە پڕاگماتیکیی ـــەی لێکدان ـــەکان ئاوێت چەمک

ـــە سروشـــتی  ـــان خســـتووەتە ڕوو ک 221 ,Green, 2٠٠٦ &( ئەوەی

ئینســـکلۆپیدی واتایـــی زمـــان داڕشـــتەیەکی ڕێکخـــراوی هەیـــە 

و پەیوەســـتە بـــە داڕشـــتەی چەمکەکانـــەوە. بـــەو پێیـــە واتـــای 

ـــکاڵ  ـــدا پەی ـــتەی چەمکەکان ـــەی دروس ـــە بۆت ـــی ل ـــی و نازمان زمان

دەبـــن و دروســـتەی چەمکەکـــە دەخەنـــە ڕوو. ئـــەوەی گرنگـــە 

ـــە  ـــی چەمکەکەی ـــە، خـــودی بەکارهێنان ـــەوەی چەمکەک ـــۆ لێکدان ب

ـــە کاری "ڕۆیشـــن"  ـــەر ل ـــە گ ـــۆ نموون ـــا. ب ـــە تەنی ـــەی ب ـــەک واتاک ن

بڕوانیـــن لـــە ڕســـتەکانی ژمـــارە )3(دا:

4. ئـ. منداڵەکە دەڕوات.

ب. دەستی دەڕوات.

ج. فکری دەڕوات.

ــارە )4. ئــــ، ب، ج(دا کاری  ــی ژمـ ــە نموونەکانـ ــەک لـ ــە هەریـ لـ

ـــی  ـــە فەرهەنگ ـــن ل ـــە ڕۆیش ـــن. وات ـــا ناگەیەن ـــەک وات "دەڕوات" ی

ـــی هەســـتپێکراوە  ـــوەری کـــورددا کردەیەکـــی فیزیکی ـــاوەزی ئاخێ ئ

ـــارە  ـــی ژم ـــە نموونەکان ـــە ل ـــەم واتای ـــەوە. ئ ـــە جووڵ ـــتە ب و پەیوەس

ــی/ ــی نازمانـ ــوو واتایەکـ ــت، بەڵکـ ــگ ناکەوێـ )4. ب، ج(دا چنـ

بـــارودۆخ و  پێـــی  بـــە  پڕاگماتیکیـــی گەیانـــدووە. ئەویـــش 

ـــتەی )4. ب(،  ـــە ڕس ـــۆ نموون ـــەکەیە. ب ـــی وش ـــی چەمک بەکارهێنان

ـــتووە،  ـــوون و دەستڕۆیش ـــاوەن هەژم ـــەڵاتدار و خ ـــێکی دەس کەس

ـــی  ـــای بێئاگای ـــە وات ـــن ب ـــی ڕۆیش ـــتەی )4. ج( چەمک ـــی ڕس کەچ

ـــەکان  ـــەی چەمک ـــە جیاوازان ـــەم بەکارهێنان ـــت. ئ و غەفڵـــەت دێ

ـــای ســـیمانتیکیی  ـــاواز، وا دەکات بڵێیـــن بەهـــای وات ـــای جی ـــە وات ب

هـــەر گوتنێـــک لـــە بەکارهێنانیـــەوە هاتـــووە. بـــەو پێیـــە 

ـــۆ  ـــا ب ـــە بنەم ـــەکان دەبن ـــە زمانیی ـــی چەمک ـــی بەکارهێنان جیاوازی

ـــەو  ـــن ل ـــن بڵێی ـــای ســـیمانتیکیی چەمکـــەکان. بەمـــەش دەتوانی وات

ـــا  ـــە بنەم ـــەکان دەبێت ـــی گوتن ـــای پڕاگماتیکی ـــەدا وات ـــۆرە گوتنان ج

بـــۆ واتـــای ســـیمانتیکییان. بـــەم شـــێوەیە:

واتای سیمانتیکی = بەکارهێنانی وشە

بەکارهێنانی وشە = واتای پڕاگماتیکی
واتای سیمانتیکی = واتای پڕاگماتیکی14

ــەی  ــۆری واتاکـ ــت، جـ ــەکاری نەهێنیـ ــوو بـ ــە تاکـ ــە وشـ کەواتـ

ئاشـــکرا نابێـــت، بەمـــەش داڕشـــتەی چەمکەکـــە دروســـت نابێـــت. 

هـــەر لـــەم بارەیـــەوە )Carlston, 2٠٠2, 321( دەڵێـــت: »هـــەر 

ـــەدا  ـــە یادگ ـــەک ل ـــان گرێی ـــس ی ـــە ئەدرێ ـــک دێ ل ـــک پێ چەمکێ

ـــت«: ـــۆ دەگرێ ـــاری لەخ ـــۆر زانی ـــێ ج ـــە س ک

)Logical Content( 1. ناوەرۆکی لۆژیکی

 Encyclopedic or( 2. زانیاریـــی ئینســـکلۆپیدی یـــان گشـــتی

)General knowledge 

)Lexical Properties( 3. تایبەتمەندیی لێکسیکی

ـــە هـــەر بارودۆخێکـــدا گـــەر ئـــەم ســـێ جـــۆرە زانیارییـــە بەســـەر  ل

ـــن  ـــن، دەبینی ـــادە بکەی ـــارە )3(دا پی ـــتەکانی ژم ـــە ڕس ـــەک ل هەری

ــدا  ــۆر زانیاریـ ــێ جـ ــەر سـ ــەڵ هـ ــە لەگـ ــی کردەکـ ــە چەمکـ کـ

ــە  ــارە )1. ئــــ(، کردەکـ ــتەی ژمـ ــە ڕسـ ــۆ نموونـ ــت. بـ دەگونجێـ

ناوەرۆکێکـــی لۆژیکیـــی هەیـــە و لـــە ئاســـتی تێگەیشـــتنی مرۆڤـــدا 

ڕێپێـــدراوە. ئـــەو کردەیـــە هەڵگـــری زانیارییەکـــی گشـــتی یـــان 

ـــاوە.  ـــک هێن ـــەی پێ ـــی چەمکەک ـــە تایبەتمەندی ـــکلۆپیدییە ک ئینس

ئـــەو کردەیـــە هەڵگـــری تایبەتمەندیـــی لێکســـیکییە/فەرهەنگییە 

کـــە دەگونجـــێ لەگـــەڵ تـــەواوی دانەکانـــی تـــری دەربڕاوەکـــە 

و لـــە پەیوەندیـــی ئاســـۆیی و ســـتوونیدا. ئـــەم زانیارییانـــە 

گوتنەکانـــدا  کـــۆدی  کردنـــەوەی  و  لێکدانـــەوە  کاتـــی  لـــە 

وەرگـــر ســـوودیان لـــێ دەبینـــێ و بـــە هۆیانـــەوە دەگاتـــە 

واتـــای مەبەســـت، چونکـــە هـــەر ئـــەم واتـــا بارکراوانـــەن لـــە 

پڕاگماتیکـــی دێرینـــدا لـــە بابەتـــی پێشـــگریمانە و کردەقســـەیی 

ـــە  ـــاژە ب ـــەوەی ئام ـــێ ئ ـــراون، بەب ـــاس ک ـــدا ب ـــای هاریکاری و بنەم

ــت.  ــڕاوەکان بکرێـ ــە و دەربـ ــی وشـ ــەی چەمکـ ــی پێکهاتـ لایەنـ

هـــەر بۆیـــە لـــە پڕاگماتیکـــی درکپێکردنـــدا واتـــای دەوروبـــەر 

ـــە  ـــەکان، چونک ـــتیی چەمک ـــەی سروش ـــای پێکهات ـــە وات ـــە ل بریتیی

ـــەر  ـــەو دەوروب ـــی ئ ـــت لێ ـــر مەبەس ـــە. زیات ـــای دەوروبەریان »وات

و بارودۆخەیـــە کـــە شـــارەزاییمان لـــە ســـەر چـــوار جۆرەکـــەی 

ــان کـــردووە  ــدا بەکۆدمـ ــە ئاوەزمانـ ــاری وەرگرتـــووە و لـ کۆزانیـ

ـــە  ـــتبوونی چەمکەک ـــاش دروس ـــە پ ـــەرەی ک ـــەو دەوروب ـــەڵ ئ لەگ

)واتـــا ئینســـکلۆپیدییەکە( نماینـــدەی واتـــا ئینســـکلۆپیدییەکەی 

ـــە  ـــە، بریتیی ـــای دەوروبەریان ـــە وات ـــەوە. وات ـــەکار دەهێنرێت ـــدا ب تێ

لـــە بارودۆخـــی وەرگرتنـــی چـــوار جۆرەکـــەی کۆزانیاریـــی 

داڕشـــتەی چەمـــک و بارودۆخـــی بەکارهێنانـــی ئـــەو وشـــەیەی 

ــتبووەکەیە« )کاروان  ــە دروسـ ــدەی چەمکـ ــدا نماینـ ــە ئاوەزمانـ لـ

عومـــەر، 2٠17، 439(. بـــەو پێیـــە دەوروبـــەری بەکارهێنانـــی 

چەمکەکـــە بریتییـــە لـــە دەوروبـــەری بەکارهینانـــی جۆرەکانـــی 

بـــۆ  بـــاردا  هەنـــدێ  لـــە  بۆیـــە  چەمکەکـــە،  کۆزانیاریـــی 

ـــە  ـــتمان ب ـــک، پێویس ـــی دەربڕاوێ ـــای پڕاگماتیکی ـــەوەی وات لێکدان

ــە  ــە کـ ــەر هەیـ ــاری و دەوروبـ ئاوێتەکـــردن و گرێدانـــی کۆزانیـ

ــەکان  ــەدا کۆزانیارییـ ــە بنچینـ ــە لـ ــەلمێنەری ئەوەیـ ــەش سـ ئەمـ

لـــە دەوروبـــەری بەکارهێنانـــی چەمکەکانـــەوە لـــە ئـــاوەزی 

قســـەپێکەراندا داڕێـــژراوە. بـــۆ زیاتـــر ڕوونکردنـــەوە، گـــەر لـــە 

ــارە )5( بڕوانیـــن: نموونـــەی ژمـ

5. نـــەورۆز: بـــە ســـەری خـــۆم بمزانیایـــە وەزعتـــان وایـــە؛ 

نەئەهاتـــم15.

گوێگـــر بـــۆ ئـــەوەی لـــە واتـــای پڕاگماتیکیـــی ئـــەم گوتنـــە 

ـــارەی  ـــە دەرب ـــینە هەی ـــی پێش ـــە کۆزانیاری ـــتی ب ـــگات، پێویس تێب

ــتای  ــی ئێسـ ــەورۆز" و "وەزعـ ــی "نـ ــە چەمکەکانـ ــەک لـ هەریـ

ـــەم  ـــەورۆز ل ـــی ن ـــی هاتن ـــە نەرێکردن ـــە"، چونک ـــک و ناوچەک خەڵ

کاتـــەدا، بـــە نەرێنـــی لێـــک دەدرێتـــەوە، ئەمـــە لـــە کاتێکدایـــە 

ـــی  ـــدا بارێک ـــە بنەڕەت ـــورد ل ـــەی ک ـــە نەتەوەیی ـــەو جەژن ـــی ئ هاتن

ئەرێنیـــی هەیـــە. ئەمـــەش کاتـــێ ڕوون دەبێتـــەوە کـــە کۆزانیاریـــی 

ـــە  ـــەوە ببن ـــەکان پێک ـــی چەمک ـــەری بەکارهێنان ـــینە و دەوروب پێش

ـــەش  ـــەم تایبەتمەندیی ـــە. ئ ـــای گوتنەک ـــەوەی وات ـــی لێکدان هەوێن

لـــە تەوەرەکانـــی داهاتـــوودا لـــە بابەتـــی تیـــۆرە واتاییەکانـــەوە 

زیاتـــر ڕوون دەبنـــەوە.

ئەنجامەکان

ــی . 1 ــە لقێکـ ــۆی بـ ــی خـ ــردن ئەگەرچـ ــی درکپێکـ پڕاگماتیکـ

زمانەوانیـــی درکپێکـــردن دانرابـــوو، بـــەڵام ئێســـتا لـــەو 

چوارچێوەیـــە دەرچـــووە و خـــۆی بـــووە بـــە تیۆرێکـــی 

ـــێ  ـــدا ج ـــری تێ ـــۆری ت ـــد و تی ـــن ڕەهەن ـــەربەخۆ و چەندی س

ــەوە. دەبێتـ

ڕەهەنـــدە . 2 و  تیـــۆر  درکپێکردنـــدا  پڕاگماتیکـــی  لـــە 

ڕوانگەیەکـــەوە  لـــە  هەریەکەیـــان  جۆراوجـــۆرەکان 

ــە  ــەن، چونکـ ــەواو دەکـ ــتە تـ ــەم لقەزانسـ ــەیەکی ئـ گۆشـ

کۆتـــا  درکپێکـــردن  پڕاگماتیکـــی  دەگوتـــرێ  هـــەروەک 

درکپێکردنـــە. قوتابخانـــەی  قۆناغـــی 

هەمـــوو ئـــەو جـــۆرە دەربڕاوانـــەی کـــە دەچنـــە چوارچێـــوەی . 3

زمانـــی خوازەییـــەوە )نوکتـــە، تەنـــز، میتافـــۆڕ(، دەتوانـــرێ 

ـــەوە. ـــی بکرێن ـــدا ش ـــی درکپێکردن ـــوەی پڕاگماتیک ـــە چوارچێ ل

داڕشـــتەی چەمکـــەکان ڕۆڵـــی ســـەرەکییان هەیـــە لـــە . 4

بنیادی واتای پڕاگماتیکیی دەربڕاوە زمانییەکاندا. 

سەرچاوەکان

ئـ. بە زمانی کوردی:

و  فەرهەنگــی  پڕاگماتیکــی   ،2٠13 ئەحمــەد،  عومــەر  تریفــە   .1

پێکداچوونــی پێکهاتەکانــی، تێــزی دکتــۆرا، ســکوڵی زمــان، زانکــۆی 

ســلێمانی.

ــەیی  ــی وش ــاندنی کۆزانیاری ــم، 2٠19، نەخش ــم ئیبراهی ــیلان ڕەحی 2. ش

ملخص
المفهوم باعتباره البعد للتداولية المعرفية في اللغة الكردية

هـــذا البحـــث مقتطـــف مـــن أطروحـــة دكتـــوراه في مجـــال التداوليـــة بعنـــوان )التداوليـــة المعرفيـــة في اللغـــة الكرديـــة(. ولمـــا كانـــت 

ـــد  ـــه يعتم ـــح ولكن ـــه بشـــكل صري ـــر عن ـــم التعب ـــم لم يت ـــه بحـــث وفه ـــة، أي؛ إن ـــة للوحـــدات اللغوي ـــاني المحمل ـــة تعمـــل عـــى المع التداولي

ـــي  ـــة، وه ـــة المعرفي ـــب التداولي ـــاني، بحس ـــذه المع ـــوع ه ـــة. ومجم ـــة والتقليدي ـــة والاجتماعي ـــة والثقافي ـــل البيئي ـــن العوام ـــدد م ـــى ع ع

ـــات  ـــن المعلوم ـــة م ـــة متنوع ـــة مجموع ـــم اللغوي ـــن المفاهي ـــوم م ـــل كل مفه ـــم. يحم ـــرن بصحـــة المفاهي ـــة، يق ـــات التداولي أحـــدث النظري

ـــة  ـــة دلالي ـــها كحزم ـــات نفس ـــذه المعلوم ـــع ه ـــم تجمي ـــة(. يت ـــردة، والخاص ـــة، والمج ـــة، والعادي ـــات )العام ـــك المعلوم ـــا في ذل ـــركة، بم المش

ـــنعرض دور  ـــب س ـــذا الجان ـــة ه ـــة. ولأهمي ـــات العقلي ـــن العملي ـــدد م ـــى ع ـــاني ع ـــذه المع ـــن ه ـــد سرد كل م ـــدث. ويعتم ـــن المتح في ذه

ـــة. ـــة المعرفي ـــداولي وفي التداولي ـــى الت ـــن المعن ـــم في تكوي المفاهي

الكلمات المفتاحية: )المفهوم، النظام المفاهيمي، المعرفي، التداولية، التداولي المعرفية(.

Summary
Concept as a Cognitive pragmatic dimension in Kurdish language
This research is an excerpt from a doctoral dissertation in the field of pragmatics entitled (Cognitive Pragmatics 
in Kurdish Language). Since pragmatics is working on the loaded meanings of linguistic units, that is; it is an 
investigation and understanding which is not explicitly expressed but depends on a number of environmental, 
cultural, social and traditional factors. The sum of these meanings, according to Cognitive pragmatics, the latest 
pragmatic theory, is combined with the correctness of concepts. Each of the linguistic concepts carries a variety 
of co-information, including co-information (general, ordinary, abstract, and specific). This information itself 
is packaged as a semantic package in the speaker’s mind. The narrative of each of these meanings depends on 
a number of Mental Processes. Because of the importance of this aspect, we are going to present the role of 
concepts in the formation of pragmatic meaning and in Cognitive pragmatics.
Keywords: (concept, conceptual system, cognitive, pragmatic, Cognitive pragmatics).




